
 অন্যজন ৰাজপাটলই। সিদ্ধি হব

 গুপুত বাসনা মোৰ, উদ্দেশ্য মহান্;—

 ৰাজ্যৰ ধৰণী নাম লম এইবাৰ,

 ঘাই-মন্ত্ৰী নামে।

 (সভাসদসকলৰ প্ৰৱেশ আৰু আসন গ্ৰহণ )



বৰপাত্ৰ।— আপ, দেখোঁ অকলই।

 দেখিছো ভাবত আৰু, অতি নিমগন।



বুঢ়াগোহাঞি।—নৰজিল অনুৰোধ,

 নিদিয়ে সন্ধান; দিলে কাঠ-সমিধান।

 জয়াই উত্তৰ দিলে,—“নিদিওঁ সন্ধান

 মোৰ পতি দেৱতাৰ; নলৰে বচন,

 লৰে যদি হিমাচল!”-এনে গৰবিনী

 গৃহিণী গদাৰ!



বৰবৰুৱা।—অতি অসহন কথা।

 ৰজাৰ আজ্ঞাত এনে অৱজ্ঞা প্ৰকাশ

 সহে কোন প্ৰাণে।



(ৰজাৰ প্ৰৱেশ)

ৰজা।— ( সিংহাসনত বহি) কিবা হল ডাঙ্গৰীয়া!

 কিবা সমিধান আনিলে উলটি দূতে?



বু: গো:।—কাঠ-সমিধান

 আনিলে উলটি দূতে;— নিদিয়ে সন্ধান।

 সগৰ্ব্বে শুনালে কথা,'নলৰে বচন'।

 শুনা নাই জীৱনত নাৰী বচনেৰে,

 এনে সমিধান দান ৰাজাজ্ঞা উৰাই!

		 এই পৃষ্ঠাটো শেষবাৰৰ কাৰণে ৩০ মে' ২০১৯ তাৰিখে ২০:৫৮ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।



		গোপনীয়তা নীতি
	ৱিকিউৎসৰ বিষয়ে
	দায়লুপ্তি
	Code of Conduct
	উন্নয়নকাৰী
	পৰিসংখ্যা
	কুকিৰ বিবৃতি
	মোবাইল সংস্কৰণ



		
	






